
IR-REPUBBLIKA TA’ FRANZA

Il-Ministru għall-Ġestjoni tat-Territorju
u d-Deċentralizzazzjoni.

Trasport

Ordni

li jiddefinixxi d-data dwar it-toroq li għandha tiġi rreġistrata f’format diġitali, imsemmi fl-
Artikolu D1513-10 tal-Kodiċi tat-Trasport.

NOR: XXX

Gruppi kkonċernati: L-awtoritajiet tal-pulizija tat-traffiku, il-maniġers tal-proprjetà tat-
toroq pubbliċi, l-operaturi tal-parkeġġ.  

Suġġett: Dan l-Ordni jiddefinixxi d-data li għandha tiġi rreġistrata f’format diġitali u l-
perimetri  ġeografiċi  korrispondenti,  kif  ukoll  il-formats  diġitali  u  l-iskadenzi  tad-
diġitalizzazzjoni.

Id-definizzjoni tad-data, il-perimetri ġeografiċi li fihom id-data kkonċernata għandha tiġi
rreġistrata f’format diġitali,  il-formats diġitali u l-iskadenzi tad-diġitalizzazzjoni msemmija fl-
Artikolu D1513-10 tal-Kodiċi tat-Trasport.

Dħul  fis-seħħ:  dan  l-Ordni  għandu  jidħol  fis-seħħ  fil-jum  ta’  wara  l-pubblikazzjoni
tiegħu fil-Ġurnal Uffiċjali.

Applikazzjoni: dan  l-Ordni  huwa  adottat  skont  l-Artikolu  D1513-10  tal-Kodiċi  tat-
Trasport.

Il-Ministru  anness  mal-Ministru  għall-Ġestjoni  tat-Territorju  u  d-
Deċentralizzazzjoni, responsabbli għat-Trasport

Wara li kkunsidra d-Direttiva 2010/40/UE riveduta tal-Parlament Ewropew u tal-Kunsill
tas-7 ta’ Lulju 2010 dwar il-qafas għall-varar ta’ Sistemi ta’ Trasport Intelliġenti fil-qasam tat-
trasport bit-triq u għall-interkonnessjonijiet ma’ modi oħrajn ta’ trasport, u b’mod partikolari l-
Artikolu 6a tagħha;

Wara li kkunsidra r-Regolament Delegat tal-Kummissjoni (UE) 2022/670 tat-2 ta’ Frar
2022; 

Wara li kkunsidra r-Regolament Delegat tal-Kummissjoni (UE) Nru 885/2013 tal-15 ta’
Mejju 2013;

Wara li kkunsidra r-Regolament Delegat tal-Kummissjoni (UE) Nru 886/2013 tal-15 ta’
Mejju 2013;

Wara li kkunsidra l-Kodiċi tat-Trasport, b’mod partikolari l-Artikolu L1513-2 tiegħu;

Wara li kkunsidra d-Digriet Nru [XX-XXX] dwar id-diġitalizzazzjoni tad-data dwar it-
traffiku u s-sikurezza fit-toroq u l-informazzjoni msemmija fl-Artikolu L1513-2 tal-Kodiċi tat-
Trasport;

Wara  li  kkunsidra  l-Ordni  ta’  [XXX]  li  jiddefinixxi  l-karatteristiċi  tad-data  u  l-
informazzjoni  dwar  l-infrastruttura  tat-toroq,  ir-regolamenti,  l-avvenimenti  u  l-kundizzjonijiet
tat-traffiku  għall-iżvilupp  tal-informazzjoni  dwar  it-toroq,  il-prevenzjoni  tal-inċidenti,  it-titjib
tar-rispons għall-inċidenti, l-għarfien dwar l-infrastruttura tat-toroq u t-traffiku fit-toroq; 

B’dan jordna:

Artikolu 1

Id-data li għandha tiġi rreġistrata f’format diġitali  msemmija fl-Artikolu D1513-10 tal-Kodiċi
tat-Trasport hija speċifikata fit-tabella li ġejja: 

Tip ta’ data (l-Anness III tad-Direttiva
2010/40 riveduta)

Data definita mill-Ordni ta’ XXX li
jiddefinixxi l-karatteristiċi tad-data u l-

informazzjoni dwar l-infrastruttura tat-toroq,
ir-regolamenti, l-avvenimenti u l-

kundizzjonijiet tat-traffiku għall-iżvilupp tal-
informazzjoni dwar it-toroq, il-prevenzjoni

tal-inċidenti, it-titjib tar-rispons għall-
inċidenti, l-għarfien dwar l-infrastruttura tat-

toroq u t-traffiku fit-toroq

1. Data dwar il-provvista ta’ informazzjoni dwar it-traffiku fit-toroq u s-servizzi tan-
navigazzjoni madwar l-UE (kif imsemmi fl-Anness I, iż-Żona ta’ Prijorità I, il-paragrafi 1.2 u 
1.3 tad-Direttiva (UE) 2010/40 riveduta)

1.1 Kategorija: regolamenti tat-traffiku statiċi u dinamiċi, fejn applikabbli, li jikkonċernaw:

- kundizzjonijiet tal-aċċess għall-mini
- kundizzjonijiet tal-aċċess għall-pontijiet
- limiti tal-veloċità
- projbizzjonijiet ta’ qbiż ta’ vetturi oħra għal 
vetturi tqal tal-merkanzija
- restrizzjonijiet fuq il-piż/it-tul/il-wisa’/l-għoli

Datum 12: kundizzjonijiet tal-aċċess għall-mini

Datum 13: kundizzjonijiet tal-aċċess għall-
pontijiet 

Datum 15: limiti tal-veloċità

Datum 17: projbizzjonijiet ta’ qbiż għal vetturi 
tqal tal-merkanzija 

Datum 18: restrizzjonijiet fuq il-piż/it-tul/

il-wisa’/l-għoli

Subkategorija: - toroq f’direzzjoni waħda Datum 19: toroq f’direzzjoni waħda

Subkategorija: - regolamenti dwar il-kunsinna 
tal-merkanzija

 

Datum 16: regolamenti dwar il-kunsinna tal-
merkanzija 

Subkategorija: 

- direzzjoni tas-sewqan fuq korsiji riversibbli

Datum 21: direzzjonitas-sewqan fuq korsiji 
riversibbli

Subkategorija: 

- pjanijiet taċ-ċirkolazzjoni tat-traffiku

Datum 22: pjan ta’ ċirkolazzjonijiet tat-traffiku 

Subkategorija: 

- restrizzjonijiet fuq l-aċċess permanenti

Datum 14: Restrizzjonijiet għall-aċċess 
permanenti għajr dawk relatati mal-piżijiet u d-
dimensjonijiet, il-pontijiet u l-mini. 

Subkategorija: 

- konfini tar-restrizzjonijiet, projbizzjonijiet jew 
obbligi b’validità żonali, status ta’ aċċess 
kurrenti u kundizzjonijiet għaċ-ċirkolazzjoni 
f’żoni tat-traffiku regolati. 

Datum 20: konfini tar-restrizzjonijiet, 
projbizzjonijiet jew obbligi b’validità żonali

1.2 Tipi ta’ data dwar l-istat tan-network:

Subkategorija:

- toroq magħluqa
- korsiji magħluqa
- xogħlijiet fit-toroq

Datum 28: għeluq ta’ triq 

Datum 29: għeluq ta’ korsija 

Datum 30: xogħlijiet fit-toroq

Subkategorija: Datum 31: miżuri temporanji oħra ta’ ġestjoni 

- miżuri temporanji għall-ġestjoni tat-traffiku

tat-traffiku 

2. Data relatata ma’ servizzi ta’ informazzjoni u riservar ta’ spazji għall-parkeġġ sikur u sigur
għal trakkijiet u vetturi kummerċjali (kif imsemmi fl-Anness I, iż-Żona ta’ Prijorità III, il-
paragrafu 3.2 tad-Direttiva 2010/40/UE riveduta):

Kategorija: data statika 

Subkategorija:

- data statika relatata mal-parkeġġ 
- informazzjoni dwar is-sikurezza u t-tagħmir 
taż-żona ta’ parkeġġ

Datum 01

Kategorija: data dinamika 

Subkategorija:

- data dinamika dwar id-disponibbiltà tal-ispazji 
għall-parkeġġ inkluż jekk parkeġġ huwiex: 
mimli, magħluq, jew l-għadd ta’ spazji vojta li 
huma disponibbli

Datum 02

3. Data dwar avvenimenti jew kundizzjonijiet identifikati relatati mas-sikurezza fit-toroq 
relatati mal-informazzjoni minima universali dwar it-traffiku relatata mas-sikurezza fit-toroq 
(kif imsemmija fl-Anness I, iż-Żona ta’ Prijorità III, il-paragrafu 3.3 tad-Direttiva (UE) 
2010/40 riveduta)

Kategorija: data dinamika

Subkategorija:

- triq temporanjament tiżloq
- annimali, persuni, ostakli, skart fit-triq
- żona ta’ aċċidenti mhux protetta
- xogħlijiet fit-triq għal żmien qasir
- sewwieq fid-direzzjoni l-ħażina
- imblokkar ta’ triq mhux immaniġġjat

Datum 49: imblokkar ta’ triq mhux protett

Datum 53: triq temporanjament tiżloq 

Datum 56: annimal fit-triq

Datum 58: triq temporanjament tiżloq 

Datum 46.1: persuna fit-triq

Datum 49: imblokkar fit-triq

Datum 50: ostaklu fit-triq

Datum 51: skart fit-triq

Datum 47: żona ta’ aċċidenti mhux protetta

Datum 48: xogħlijiet fit-triq għal żmien qasir

Datum 52: vettura fid-direzzjoni l-ħażina

Subkategorija:

- viżibbiltà mnaqqsa
- kundizzjonijiet tat-temp eċċezzjonali

Datum 54: viżibbiltà mnaqqsa 

Datum 55: kundizzjonijiet tat-temp eċċezzjonali

li jaffettwaw l-adeżjoni jew il-viżibbiltà

Artikolu 2

Il-kopertura ġeografika li tidher fl-Anness III tad-Direttiva 2010/40 riveduta hija limitata fil-bliet
fiċ-ċentru ta’ kull Nodu Urban għal toroq bi traffiku medju annwali ta’ kuljum ta’ aktar minn
7,000 vettura.

Artikolu 3

Id-data  speċifikata  fl-Artikolu  1  għandha  tiġi  rreġistrata  fil-formats  diġitali  speċifikati  mir-
Regolamenti tal-UE Nru 2022/670, Nru 885/2013 u Nru 886/2013 rispettivament fl-Artikoli 4.1,
5.1 u 7.1, u mill-Artikoli  1 u 9 tal-Ordni ta’ XXX li jiddefinixxi l-karatteristiċi  tad-data u l-
informazzjoni  dwar  l-infrastruttura  tat-toroq,  ir-regolamenti,  l-avvenimenti  u  l-kundizzjonijiet
tat-traffiku  għall-iżvilupp  tal-informazzjoni  dwar  it-toroq,  il-prevenzjoni  tal-inċidenti,  it-titjib
tar-rispons għall-inċidenti, l-għarfien dwar l-infrastruttura tat-toroq u t-traffiku fit-toroq.

Artikolu 4

Dan l-Ordni għandu jidħol fis-seħħ l-għada tal-pubblikazzjoni tiegħu fil-Ġurnal Uffiċjali.

Magħmul fi

Il-Ministru anness mal-Ministru għall-Ġestjoni tat-Territorju u d-Deċentralizzazzjoni, 
responsabbli għat-Trasport

Għal u f’isem il-Ministru:

Id-Direttur tal-Mobbiltà tat-Toroq

Sandrine Chinzi

